
永樂大典卷之八千八十九　　十九庚

城

奉天城〈資治通鑑唐德宗建中元年術士桑道茂上言陛下不出數年暫有離宫之厄臣望奉天有天子氣宜髙大其城以〉

〈備非常辛丑。命京兆發丁夫數千雜六軍之士築奉天城元一統志唐書曰建中元年五月。築奉天城。四年十月德宗避難于奉天初術士桑道茂〉

〈請城奉天爲王者居。外龜形而内分六街。德宗素神道茂言遂命京兆尹嚴郢發衆數十與六軍士離徃城之時屬盛夏。土工大起人莫知其故逮〉

〈播遷都彼。乃驗朱泚之亂。羅城東北至于城西門外。有北三面有城墻闊一十一里。崇二丈二尺。上闊五尺下闊一丈二尺濠深一丈八尺闊三丈〉

〈長安志子城周五里四十步城上闊一丈下闊二丈二尺。崇二丈二尺漢乾祐中重修元王仲賢詠史詩奉天城德宗朝有術士桑道茂上言陛下〉

〈不數年曾有離宫之厄臣望奉天有天子氣。宜髙大築城。四年未泚叛。上思道茂言乃奉天。此刼叚秀實及。秀實不從。泚留原休等議稱帝事。秀〉

〈實奪休多撃此中額。秀實比之。岌岌孤城累夘危。如何道茂有前知叚公一笏决生死。不肯偷臣叛逆兒〉好畤縣城

〈長安志好畤縣城周三里二百步。崇一丈二尺闊一丈按漢好畤故城在縣東北七里岑陽郷周二里五十步崇三丈唐好畤故城在縣西北六里。〉

〈又按好畤古城古漢縣屬右扶風。孟康曰。畤因止神靈之所依止也以雍州積髙明之隩故立畤以郊祀上帝及諸神今縣東南四十三里奉天縣〉

〈界有好畤古城〉醴泉縣城〈長安志醴泉縣城周二里餘一百步〉谷口城〈長安志谷口城在醴〉

〈泉縣東北四十里。漢縣也。屬左馮翊溝洫志曰。田於何所池陽谷口。即此城也。郊祀志。公孫卿言黄帝昇仙於塞門水經注曰。九崚山東。仲山西謂〉

〈之谷口。即古塞門也。按雲陽縣谷池水所出謂之谷口。未詳孰是〉武功縣城〈長安志武功縣城周三里二百二十〉

〈步。崇九尺上闊一尺五寸下闊四尺五門唐姚合詩罷武功縣將入城二首乍抛衫笏覺身輕。休舊邏稱學道名欲泥山僧分一作水屋住羞從〉


〈野老偕牛耕妻兒盡伯為逋容。親故相邀遣到城無柰同官珍重意幾迴臨路却休行青衫脫下便狂歌種薤一作李栽莎一作桃斸古坡野客〉

